
BOSHQARUV SAMARADOLIGINI OSHIRISHDA TA’LIM 

TEXNOLOGIYALARINING ROLI 

Amanova Nodira Abduxamidovna 

Tashkent International University of Education 

E-mail: nodiraamonova815@gmail.com 

DOI: 10.61587/mmit.tiue.uz.v1i1.154 

Annotatsiya. Ushbu maqolada ta’lim texnologiyalarining boshqaruvdagi ahamiyati, hozirgi kundagi holati, 

boshqaruv samaradorligini oshirishda joriy etilgan ta’lim texnologiyalari to‘g‘risida xorij tajribasi, ta’lim 

texnologiyalarining boshqaruv samaradorligiga ta’siri, ularning foydalanish usullari va samaradorligini 

oshirishdagi ahamiyati chuqur tahlil qilib o‘rganilgan. Boshqaruv faoliyati samaradorligini oshirishda 

ta’lim texnologiyalaridan foydalanish imkoniyatlari va uning afzalliklari ilmiy jahatdan tadqiq etilgan. 

Boshqaruvda ta’lim texnologiyalarni qo‘llash va ularning samaradorligini baholash imkoniyatlari nazariy 

jihatidan yoritib berilgan.  

Kalit so‘zlar: ta’lim texnologiyalari, boshqaruv, boshqaruv faoliyati, samaradorlik, ta’lim metodlari, raqobat, kasbiy 

rivojlanish. 

THE ROLE OF EDUCATIONAL TECHNOLOGIES IN IMPROVING 

MANAGEMENT EFFECTIVENESS 

Amanova Nodira Abdukhamidovna 

Tashkent International University of Education 

E-mail: nodiraamonova815@gmail.com  

Abstract. This article thoroughly analyzes the significance of educational technologies in management, 

their current state, foreign experience in implementing educational technologies to improve management 

effectiveness, the impact of educational technologies on management effectiveness, methods of their use, 

and their significance in improving efficiency. The possibilities of using educational technologies in 

increasing the effectiveness of management activities and its advantages have been scientifically 

investigated. The possibilities of applying educational technologies in management and assessing their 

effectiveness are theoretically highlighted. 

Keywords: educational technologies, management, managerial activity, effectiveness, teaching methods, competition, 

professional development. 

Kirish 

Boshqaruv samaradorligi – har qanday tashkilotning muvaffaqiyati uchun muhim omil. Bu 

boshqaruv tizimlarining resurslarni optimal tarzda ishlatish va maqsadlarga erishish darajasi. 

Samarali boshqaruv, birinchi navbatda, qaror qabul qilish, resurslarni boshqarish va jamoaviy ish 

faoliyatini ta’minlashda ahamiyatlidir [1]. Ta’lim texnologiyalari esa, o‘qish, o‘rganish va 

rivojlanish jarayonlarini boshqarishda qo‘llaniladigan zamonaviy vositalar va metodologiyalarni 

anglatadi. Bularga elektron o‘quv platformalari, simulyatsiyalar, masofaviy treninglar va 

boshqalar kiradi.  

Zamonaviy dunyoda, ta’lim texnologiyalari boshqaruv samaradorligini oshirishda muhim 

rol o‘ynaydi. Tashkilot samaradorligini ta’minlash jarayonida vaziyatli yondashuvni qo‘llash 

hozirgi kunda muvaffaqiyat va samaradorlikni ta’minlashga asos bo‘ladi. Umuman 

samaradorlikning tub negizini unumdorlik tashkil qiladi [2,3].  

Tashkilot muvaffaqiyatini uning ishlab chiqarish faoliyati va boshqaruv faoliyatining 

natijaliligi, samaradorlikni oshirishga intilishi tashkil qiladi. Piter Druker fikriga ko‘ra “Natijalilik 

to‘g‘ri narsalar qilinishining oqibatidir; samaradorlilik esa shu narsalarni to‘g‘ri yaratilishining 

natijasidir”. 

mailto:nodiraamonova815@gmail.com
mailto:nodiraamonova815@gmail.com

Agarda boshqaruv faoliyatining natijalari jamoa faoliyatining natijalari bilan mos 

tushishini hisobga olsak, bu holda boshqaruv jarayonining samaradorligi – bu juda murakkab, ko‘p 

qirrali ijtimoiy-iqtisodiy toifa ekanligi ma’lum bo‘ladi. U o‘z ichiga boshqaruvning barcha 

jihatlarini oladi, shuningdek, iqtisodiy, ijtimoiy, tashkiliy, marketing, texnologik va boshqa 

munosabatlar samarasiga bog‘liq bo‘ldi. Boshqaruvning har qanday bo‘g‘ini uchun xos bo‘lgan 

hamda samaradorlikni ifoda etuvchi tushunchalar: 

-xodimlarning mehnati samaradorligi; 

-boshqaruv apparati, uning turli bo‘g‘inlari va bosqichlari faoliyatining samaradorligi;  

-aniq qaror ishlab chiqish va uni amalga oshirish jarayonidagi boshqaruv jarayonining 

samaradorligi;  

-boshqaruv ierarxiyasidan kelib chiqib hamda ishchi-xodimlarni boshqaruvda ishtiroki 

darajasiga bog‘liq boshqaruv tizimining samaradorligi;  

-boshqaruv mexanizmining, ya’ni boshqaruv usullari, uslubi va shakllarining 

samaradorligidan iborat bo‘ladi. 

Zamonaviy boshqaruvda ta’lim texnologiyalardan foydalanish boshqaruv faoliyati 

samaradorligini oshiribgina qolmay, balki uning shaffofligi, sifatini oshirish va tashkilot 

salohiyatini, kadrlar bilim va malakalarini oshirishiga ham imkoniyat yaratishi mumkin [4]. 

Boshqaruv samaradorligini oshirishda kadrlarni qayta tayyorlash, malakasini oshirishda 

zamonaviy o‘qitish uslublari va texnologiyalari muhim o‘rin tutadi, ular nafaqat fan bilimlarini 

egallashga, balki amaliyotga yo‘naltirilgan ko‘nikmalarni, ijodiy va tanqidiy fikrlashni, o‘z-o‘zini 

rivojlantirishga ham hissa qo‘shishi mumkin. Zamonaviy boshqaruv xodimlari uchun murakkab 

muammolarni hal qilish, mumkin bo‘lgan alternativlarni topish va oqilona qarorlar qabul qilish 

uchun tanqidiy fikrlashni rivojlantirish muhimdir. Shu bilan birga, ijodiy fikrlash ham muhim 

bo‘lib, bu xodimlarning notanish muhitga tezroq moslashish qobiliyatiga, ilg‘or g‘oyalar va 

innovatsion loyihalarni ilgari surish qobiliyatiga, tavakkal qilish va mas’uliyatli bo‘lishga ijobiy 

ta’sir qiladi.  

Adabiyotlar tahlili va metodologiya 

Boshqaruv samaradorligini oshirishda ta’lim texnologiyalaridan foydalanish, metod va 

usullarni qo‘llash hozirgi kunda sezilarli darajada rivojlanmoqda. Boshqaruv samaradorligini 

oshirishda kadrlarni rivojlantirish uchun bir necha ta’lim texnologiyalaridan foydalanish samarali 

boshqaruvni ta’minlash, xodimlarning malakasini oshirish va tashkilotning umumiy 

samaradorligini yaxshilashga yordam beradi. Boshqaruv samaradorligini oshirishda rivojlangan 

davlatlarda qo‘llaniladigan ta’lim texnologiyalari turli xil usullar va metodlarni o‘z ichiga oladi. 

Ushbu texnologiyalar samaradorlikni oshirish, kadrlarni rivojlantirish va tashkilotlarning strategik 

maqsadlariga erishish uchun muhim ahamiyatga ega [5]. Jumladan, Onlayn ta’lim platformalari, 

trening va seminarlar, Keys-stadilar orqali xodimlarni boshqaruv, liderlik, strategik rejalashtirish, 

faoliyatni tashkil etishda zarur bilimlarni yangilab borish imkoniyati yaratilsa, mentorlik dasturlari, 

jamoaviy suhbatlar, strategik rejalashtirish muhokamalari esa yosh xodimlarni tajribali kadrlarga 

biriktirish orqali professional rivojlanish, xodimlarning analitik va muammoni hal qilish 

qobiliyatlarini o‘stirish, fikrlash qobiliyati va tezligini oshirish, jamoa ishini tashkil etish, strategik 

maqsad qo‘yish hamda erishish yo‘llarini belgilab olish uchun muhim hisoblanadi [6].  

Quyida boshqaruv samaradorligini oshirishdagi ta’lim texnologiyalari va ulardan 

foydalanish natijalari tahlil qilinmoqda. 1-rasm ta’lim jarayonlarini boshqarishning zamonaviy 

yo‘nalishlarini aks ettiradi. Unda ta’lim va boshqaruv tizimlarini avtomatlashtirish, axborot-

kommunikatsiya texnologiyalaridan (AKT) foydalanish, interaktiv o‘quv platformalari, 

ma’lumotlarni boshqarish tizimlari, masofaviy ta’lim va innovatsion yondashuvlar haqida 

ma’lumot berilgan. 

Boshqaruv samaradorligini oshirishda ta’lim texnologiyalarining ahamiyati, metod va 

usullaridan foydalanish muhimligi, nazariy asoslari G.G. Moiseyev, D.Ya. Silantev, N.M. 

Voskresenskaya, V.A. Chikalkin, A.V. Ilin, Ye.V. Chesnokova, V.N. Ipatov kabi xorijlik yetuk 

olimlarning ilmiy tadqiqotlarida atroflicha yoritilgan. 

 

 

1-rasm. Ta’lim jarayonlarini boshqarishning zamonaviy yo‘nalishlari. 

Y.V. Chesnokova o‘z tadqiqotlarida boshqaruv samaradorligini oshirishda axborot 

texnologiyalaridan foydalanish, AKTning yangi va zamonaviy imkoniyatlarini qo‘llash 

muhimligini tatqiq etadi. Ta’lim texnologiyasining bu turi xodimlar uchun fikrlash va qaror qabul 

qilish tezligiga ijobiy ta’sir ko‘rsatiini ta’kidlaydi.  

•Avtomatlashtirilgan o‘quv va
boshqaruv tizimlari rahbarlarning va
boshqa xodimlarning ish hajmini
kamaytiradi va ularning
samaradorligini oshiradi.

TAʼLIM 
JARAYONLARINI 

AVTOMATLASHTIRI
SH

•Taʼlim jarayonlarini boshqarishda
AKT vositalaridan foydalanish
maʼlumotlarni yig‘ish, tahlil qilish va
ulardan samarali foydalanishni
taʼminlaydi.

AXBOROT-
KOMMUNIKATSIYA 

TEXNOLOGIYA-LARI 
(AKT)

•Boshqaruv xodimlarini tayyorlash va
qayta tayyorlashda interaktiv taʼlim
texnologiyalari foydalaniladi. Bu,
boshqaruvchilar uchun bilim va
ko‘nikmalarni tez va samarali
o‘zlashtirish imkoniyatini beradi.

INTERAKTIV O‘QUV 
DASTURLARI VA 
PLATFORMALARI

•Yangi taʼlim texnologiyalari orqali
maʼlumotlarning tezkor qayta
ishlanishi va tahlil qilinishi
boshqaruv jarayonlarini
optimallashtiradi.

MAʼLUMOTLARNI 
BOSHQARISH 

TIZIMLARI

•Masofaviy taʼlim texnologiyalari
xodimlarni masofadan turib
boshqarish va ularga taʼlim berishda
muhim ahamiyat kasb etdi.

MASOFAVIY 
O‘QITISH VA 
BOSHQARUV

•Taʼlim texnologiyalari boshqaruv
jarayonlariga ijodiy yondashish
imkonini beradi, bu esa
tashkilotning raqobatbardoshligini
oshiradi.

KREATIV VA 
INNOVATSION 

YONDASHUVLAR



Proceedings of MMIT’25 International Conference 29 May 2025y. 

 

63 

V.N. Ipatovning o‘z nazariyasida boshqaruv samaradorligini oshirishda xodimlar uchun 

trening, seminar va master-klaslar orqali innovatsion yondoshuvlarni qo‘llashda zarur bo‘lgan 

bilimlarni berib, ularning ish samaradorligini oshirishga erishish mumkin deb hisoblaydi.  

V.A. Chikalkin esa aynan xodimlar salohiyatini oshirishda interaktiv ta’lim, zamonaviy 

AKT texnologiyalarining ahamiyati muhimligini ta’kidlaydi [8].  

A.V. Ilin, N.M. Voskresenskaya, D.Ya. Silantev izlanishlarida ham boshqaruv 

samaradorligiga erishish uchun xodimlarning malaka oshirishini tashkil etish bunda masofaviy va 

elektron ta’lim platformalaridan foydalanish samarali natijaga erishish mumkinligini ko‘rish 

mumkin [6,7,9].   

"Korporativ ta’lim va boshqaruv samaradorligi" asari muallifi G.G. Moiseyev “Zamonaviy 

ta’lim texnologiyalari, xususan, kompyuterlashtirilgan ta’lim tizimlari va interaktiv o‘qitish 

metodlari, tashkilotlarning xodimlarini zamonaviy boshqaruv texnika va strategiyalari bilan 

tanishtiradi, bu esa ish faoliyatida yangi yuqori natijalarga erishish imkonini beradi”,-deya 

ta’kidlaydi [5].  

Bundan ko‘rinib turibdiki, boshqaruv samaradorligiga erishish, ta’lim texnologiyalarining 

turli ko‘rinishlari va usullari orqali xodimlarning tajriba va malakasini oshirish, qobiliyatlarini 

rivojlantirish, yangi va zamonaviy bilim olishga imkoniyat yaratish orqali erishiladi.  

Natijalar va muhokama 

Mazkur maqolada boshqaruv faoliyatida ta’lim texnologiyalaridan foydalanish va bu orqali 

boshqaruv faoliyati samaradorligini yanada oshirish, so‘nggi yillarda amalga oshirilayotgan ishlar, 

bu borada xorij tajribasi atroflicha tahlil qilingan. Tahlil jarayonida ilmiy abstraksiyalash, ekspert 

baholash, induksiya va deduksiya, taqqoslash, tizimli tahlil usullaridan foydalanilgan. 

Ta’lim texnologiyalarini joriy etish va ulardan boshqaruv faoliyati samaradorligini 

oshirishda jahondagi rivojlangan davlatlar tajribasini ilmiy jihatdan o‘rganish va uni 

mamlakatimizda joriy etish imkoniyatlarini baholash uchun quyida bu faoliyat bo‘yicha namuna 

bo‘la oluvchi davlatlar tajribasini tahlil qilib, o‘rganib chiqamiz. 

Shvetsiyada davlat xizmatchilarining kasbiy kasbiy va boshqaruvdagi salohiyatini 

rivojlantirish uchun maxsus onlayn platformalar ishlab chiqarilgan bo‘lib, ularda aynan 

samaradorlikni oshirish va rivojlantiruvchi modullar mavjud.  

Germaniyada boshqaruv samaradorligini oshirishda o‘ziga xos yondashuv mavjud bo‘lib, 

hozirgi kunda bu strategiya butun dunyo tomonidan keng e’tirof etiladi. Ya’ni Germaniyada 

xodimlarni rivojlantirish, kasbiy va ijodiy salohiyatini oshirish uchun dual ta’lim tamoyillaridan 

foydalaniladi. Hamda korxona tizimida malakasi oshirilib lavozimdan lavozimdan o‘tkaziladi.  

AQShda boshqaruv samaradorligini oshirish uchun maxsus trening dasturlari va 

sertifikatlashtirish dasturlari mavjud bo‘lib, interaktiv ta’lim platformalari va onlayn kurslar orqali 

amalga oshiriladi.  

Singapur ta’lim texnologiyalari boshqa davlatlarga qaraganda alohida e’tiborliroqdar. Bu 

davlatda davlat xizmatchilarini zamonaviy texnologiyalar bilan ta’minlashga alohida e’tibor 

qaratiladi. Shuningdek, elektron ta’lim (e-learning) va mobil ta’lim (m-learning) 

texnologiyalaridan keng foydalaniladi.  

Rossiya Federatsiyasida boshqaruv samaradorligini oshirishda zamonaviy ta’lim metodlari 

va texnologiyalari, jumladan, masofaviy ta’lim, onlayn kurslar, interaktiv treninglardan 

foydalanish orqali xodimlarga zamonaviy bilimlarni o‘zlashtirish va ish faoliyatini samarali 

boshqarish imkoniyati yaratiladi. Xususan, "Учи.ру" va "Coursera Россия", "Российский 

университет дружбы народов" (РУДН) va "Московский государственный университет" 

(МГУ) kabi ommaviy onlayn ta’lim platformalari orqali xodimlarning boshqaruv ko‘nikmalarini 

rivojlantirish uchun vaziyat va holatlarni o‘rganish hamda tahlil qilish, boshqaruv samaradorligini 

oshirish uchun simulyatsiyalar va holatlarni o‘rganish, zamonaviy bilimlarni egallash, AKT 

imkoniyatlaridan foydalanish, jamoa bilan ishlash maxsus modullar orqali amalga oshiriladi [10].  

Yaponiya va Germaniyada boshqaruvdagi xodimlar yoshi va lavozim darajasiga qarab 

alohida-alohida innovatsion boshqaruv usullarini o‘rganish va boshqaruv jarayonlarini 

optimallashtirish maqsadida maxsus malaka oshirish kurslari tashkil etiladi. Bunda yangi bilimlar 

va ko‘nikmalarni jadal o‘rganish, ishlab chiqarish jarayonlarini optimallashtirish, mehnat 

resurslaridan samarali foydalanish, raqobatbardoshlikni oshirish ko‘zda tutilgan. Shuningdek, 

yosh xodimlar uchun mentorlar xizmatlari ya’ni tashkilotdagi tajribali mutaxassislarga biriktirish 

amaliyoti ham yo‘lga qo‘yilgan [11,12].  

Bunda kadrlarning bilimlarini tizimli va bosqichma-bosqich oshirishda muvaffaqiyatga 

erishish, tashkil etilgan maxsus rivojlantiruvchi kurslar orqali aniq natijalarga erishish ko‘zda 

tutilgan.   

Bundan ko‘rinib turibdiki, boshqaruv samaradorligini oshirishda qo‘llaniladigan ta’lim 

texnologiyalarining sifatini ko‘rib chiqish, imkoniyatlari va cheklovlarini aniqlash, shuningdek, 

ehtiyojlarni tahlil qilish, erishiladigan samaradorlik va natijadorlikni tahlil qilish, qo‘llash 

usulining muvofiqligini o‘rganish muhimdir.  

Mamlakatimizda ham prezidentimiz tashabbuslari bilan boshqaruv samaradorligini 

oshirishga qaratilgan ta’limni modernizatsiya qilish va rahbar –kadrlar uchun maxsus treninglar 

tashkil qilish bo‘yicha kurslar tashkil etilgan. Xususan, O‘zbekiston Respublikasining "Davlat 

xizmatchilari malakasini oshirish va ularning jamiyatga xizmat qilishini yanada samaralilashtirish 

to‘g‘risida"gi Prezident farmonida davlat xizmatchilari malakasini oshirish, ularning bilimlari va 

ko‘nikmalarini doimiy ravishda yangilash uchun alohida kurslar va treninglar tashkil etishni 

amalga oshirish vazifasi belgilangan. 2021–2025 yillarga mo‘ljallangan O‘zbekiston 

Respublikasining "Davlat organlarining faoliyatini modernizatsiya qilish va davlat xizmatini 

yaxshilash"ga qaratilgan Davlat dasturida davlat xizmatchilarining malakasini oshirish va ularning 

professional darajasini oshirish bo‘yicha ta’lim tizimi va tashkilotlar orasidagi hamkorlik orqali 

o‘quv kurslari va seminarlar tashkil etish rejalashtirilgan. 

Xulosa 

Demak, boshqaruv samaradoligini oshirishda ta’lim texnologiyalarini qo‘llash orqali yangi 

bilimlar va ko‘nikmalarni tez hamda samarali o‘rganish, ish koeffitsentini oshirish, innovatsion 

boshqaruv usullarini qo‘llash, qaror qabul qilish tezligini yaxshilash,  jamoa bilan ishlash va 

liderlik qobiliyatlarini rivojlantirish, axborot kommunikatsiya texnologiyalaridan foydalansh, 

raqamlashtirish ko‘rsatkichini oshirish, xodimlarni rag‘batlantirishga erishiladi.  

Zamonaviy boshqaruv jarayonlarini samarali olib borish va amaliyotga joriy etish uchun 

xodimlar uchun masofaviy shaklda malaka oshirish kurslarini keng joriy etish, xodimlarning 

kasbiy, shaxsiy va jamoaviy rivojlanishiga yo‘naltirilgan ta’lim modullari ishlab chiqish, 

rivojlanishda individual yondashuvni rag‘batlantirish, boshqaruvni tashkil etish bo‘yicha ta’lim 

usullari va modullarini doimiy o‘rganish hamda takomillashtirish, qobiliyatlarini rivojlantirish 

imkoniyatini yaratish, professional va oliy ta’lim dasturlarida kasbiy va professional qobiliyatlarni 

rivojlantirish maxsus ta’lim modullarini kiritish taklif etiladi.  

Ushbu takliflarni qo‘llash orqali ish samaradorligini yuqori darajaga ko‘tarish, 

xodimlarning professional rivojlanishini ta’minlash, zamonaviy boshqaruv va strategiyalarni 

tatbiq etish, jamoaviy ishlashdagi ko‘nikmalarni rivojlantirish va innovatsion bilimlarni oshirishga 

erishiladi. 

